
UNTUK LIPUTAN MEDIA MASSA

VOLUNTEER FOR PUTRAJAYA MEDIUM PENGGERAK SEMANGAT
KESUKARELAAN WARGA PUTRAJAYA

PUTRAJAYA, 1 April 2017 — YB Datuk Seri Utama Tengku Adnan Bin Tengku Mansor,
Menteri Wilayah Persekutuan hari ini menyempurnakan Majlis Pelancaran Program

Volunteer For Putrajaya di Presint 8, Putrajaya.

Penganjuran program ini telah mendapat kerjasama daripada Perbadanan Putrajaya,
Jabatan Pendidikan Wilayah Persekutuan Putrajaya, Biro Tata Negara Wilayah
Persekutuan, Majlis Perwakilan Penduduk Putrajaya dan UMNO Putrajaya. Pemimpin
muda WP Putrajaya yang dikenali dengan Briged Transformasi Negara juga turut
bersama-sama menjayakan program ini menerusi konsep kesukarelawan di bawah

jenama Volunteer For Putrajaya.

Seramai 1,700 orang sukarelawan terdiri dari komuniti Putrajaya dan Briged
Transformasi Negara yang merupakan pelajar-pelajar sekolah menengah sekitar
Putrajaya berganding bahu melaksanakan aktiviti gotong-royong kebersihan dan
pengindahan. Aktiviti gotong-royong melibatkan kerja-kerja pengindahan, keceriaan dan
kebersihan Kompleks Kejiranan Presint 8, Kuarters Presint 8, dan terowong laluan
motosikal Presint 8 ke Presint 10 dan Presint 8 ke Presint 9. Setiap kumpulan
sukarelawan yang terlibat dibahagikan mengikut zon diterajui oleh Majlis Perwakilan
Penduduk Putrajaya bagi melaksanakan kerja-kerja mengecat, menaiktaraf landskap

serta gotong-royong kebersihan.



Volunteer For Putrajaya (V4Putrajaya) merupakan inisiatif untuk menyemai semangat
kesukarelawan di kalangan komuniti dan belia menerusi Briged Transformasi Negara.
Penubuhan program ini juga dapat memperbanyakkan aktiviti dan penyertaan
sukarelawan di kalangan belia dalam memupuk semangat kerjasama berpasukan serta
meningkatkan kesedaran memelihara keindahan persekitaran. Usaha ini merupakan
program perintis kepada komuniti kawasan lain untuk turut sama melaksanakan
pelbagai aktiviti kemasyarakatan secara bersama tanpa mengira usia dan
latarbelakang.

Peserta V4Putrajaya turut terlibat di dalam penganjuran program-program berskala
besar di Putrajaya seperti Festival Catur dan Gen Y Kreatif Putrajaya, Pertandingan
Robotic Space Education Lego Challenge, Program Konvoi Berbasikal 2017 dan
Putrajaya International Food & Cultural Exchange Festival. Usaha ini juga sejajar
dengan hasrat Kerajaan untuk menjadikan aktiviti kesukarelawan sebagai budaya
masyarakat Malaysia khususnya di kalangan generasi muda Negara. Selain itu,
program seperti ini akan dapat melahirkan belia dan masyarakat yang prihatin terhadap

tanggungjawab sosial.

Adalah diharapkan agar V4Putrajaya dapat menjadi titik permulaan menyemai
semangat kesukarelawan melalui sokongan dan penglibatan lebih ramai penyertaan
komuniti dan generasi muda khususnya di Putrajaya. Semangat kesukarelaan yang
dipupuk secara berterusan dalam kalangan komuniti perlu diteruskan bagi memastikan
momentum kesukarelawan sentiasa berada di tahap yang tinggi demi keseinambungan
pembangunan Negara.

